Nafarroako Parlamentuko Mahaiak, 2014ko martxoaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Zabaleta Zabaleta jaunak aurkeztutako gaurkotasun handiko galdera, jakitekoa Nafarroako Gobernuak egin al duen edo egitea aurreikusi al duen Ángel Berrueta jaunaren errekonozimendurako ekitaldirik, zio politikoko indarkeriaren biktima izan zen aldetik.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2014ko martxoaren 10ean

Lehendakaria: Alberto Catalán Higueras

GALDERAREN TESTUA

Aralar-Nabai parlamentu-taldeko eledun Patxi Zabaleta Zabaleta jaunak gaurkotasun handiko honako galdera hau egiten dio Nafarroako Gobernuko lehendakariari, 2014ko martxoaren 13ko Osoko Bilkuran erantzun dezan:

Angel Berrueta jaunaren erailketaren urteurrenaren karietara, bere senitartekoek eta hurbilekoek nahiz Nafarroako iritzi publikoaren zati handi batek harenganako errekonozimendua erreibindikatu dute, zio politikoko indarkeriaren biktima izan zen aldetik. Nafarroako Gobernuak egin al du edo egitea aurreikusi al du harenganako errekonozimendurako ekitaldirik? 

Iruñean, 2014ko martxoaren 10ean

Foru parlamentaria: Patxi Zabaleta Zabaleta

